
ԱմփոփագիրԱմփոփագիրԱմփոփագիրԱմփոփագիր`̀̀̀Հոդվածն անդրադառնում է կարիերայի ժամանակակից 

ընկալումներին, դիտարկում կարիերա կառուցելու որոշ հոգեբանական 

դրդապատճառներ, որոնք են անձի անլիարժեքության զգացումը, ինքնադրսևորումը և 

ինքնօտարումը: 

    

ՀանգուցայինՀանգուցայինՀանգուցայինՀանգուցային    բառերբառերբառերբառեր`̀̀̀կարիերայի հոգեբանություն, անլիարժեքության զգացում, 

ինքնադրսևորում, ինքնօտարում: 

    

Կարիերայի հոգեբանության շուրջ մասնագիտական գրականությունը մեր օրերում 

դեռ սակավաթիվ է, չնայած բնագավառի խիստ արդիականությանը և դրա նկատմամբ 

մեծ հետաքրքրությանը: Դեռևս առկա են մի շարք խնդիրներ, որոնք պահանջում են 

լուրջ դիտարկումներ և վերլուծություններ: Այս իմաստով հայաստանյան 

ակադեմիական իրականությունը բացառություն չէ: Այս փաստը պայմանավորված է 

մի քանի լուրջ պատճառներով, որոնց մեջ թերևս ամենակարևորը այս բնագավառի 

հարաբերականորն նոր լինելն է հոգեբանության, կամ, ավելի ճիշտ, կառավարման 

հոգեբանության ոլորտում:  Սույն համատեքստում այս հոդվածը նախաձեռնելու 

պատճառները դառնում են ավելի ակնհայտ` հաշվի առնելով նաև թեմայի շուրջ 

հայալեզու գրականության պակասը: Եվ արժե նաև նշել, որ հոդվածում անդրադարձ է 

կատարվում կարիերայի հոգեբանության որոշ առանցքային դրույթների և 

հասկացությունների:  

Չանդրադառնալով կարիերայի պատմական ընկալման 

առանձնահատկություններին և կարևորելով կարիերայի ժամանակից ընկալումները` 

կցանկանայինք անդրադառնալ կարիերայի մի քանի սահմանումների, որոնք 

լավագույնս կարող են ներկայացնել այն հիմնական միտումը, որն այսօր առկա է 

մասնագետների շրջանում. <<Կարիերան անձի ողջ կյանքի ընթացքում կատարած 

դերերի, կրթության, վճարովի և անվճար հիմունքներով իրականացված 

աշխատանքների ամբողջությունն է>> [1], կամ <<Կարիերա ասելով սովորաբար 

հասկացվում է որևէ գործունեության մեջ առաջխաղացում, հանրաճանաչության ձեռք 

բերում… արևմտյան հոգեբանության տեսանկյունից` սեփական ունակությունների 

բարեհաջող վաճառք>> [2] և այլն: 

Ավանդաբար կարիերան արևմուտքում ասոցացվել է վճարովի աշխատանքի և 

մեկ մասնագիտության/զբաղմունքի հետ: Իսկ այսօր կարիերա հասկացության 

ծավալը շատ ավելի լայն է և ներգրավում է մի շարք կարևորագույն տարրեր, 

ինչպիսիք են ուսուցումը ողջ կյանքի ընթացքում, աշխատանքային փորձը, 

կրթությունը, կամավորական աշխատանքը և այլն: Այս իմաստով կարիերա 

հասկացությունն արդեն ձեռք է բերել շատ ավելի լայն իմաստ, քան ժամանակին իր 

հոմանիշները համարվող մասնագիտությունը կամ աշխատանքը [3]:   

Արժե նշել, որ կարիերայի հասկացության շուրջ վեճերը հաճախ պայմանավորված 

են ոչ թե հակասական պատկերացումների առկայությամբ, այլ միևնույն երևույթի, այս 

դեպքում` կարիերայի վերաբերյալ տարբեր սուբյեկտիվ ընկալումների 

/սահմանումների ջատագովությամբ: 

Կարիերա կառուցելու հիմնական դրդապատճառները. Վերջիններիս շաքում 

հեղինակներն առանձնացնում են մի շարք կարևոր գործոններ, որոնց թվում խիստ 

էական նշանակություն ունեն անլիարժեքության զգացման և ինքնադրսևորման 

քննարկումները կարիերայի հոգեբանության համատեքստում: Ինչպես գիտենք, 

անլիարժեքության զգացումը և դրանից ածանցյալ բարդույթը կարող է 

պայմանավորված լինել ինչպես ֆիզիկական, այնպես էլ` հոգեբանական տկարության 

առկայությամբ: Հաճախ են վկայակոչում պատմական հայտնի դեմքերի, ինչպիսիք են 

օրինակ Ստալինը կամ Հիտլերը, որոնք տառապել են անլիարժեքության բարդույթով 

և վերջինս հաղթահարելու համար կարիերայի բնագավառում <<սարեր շրջել>>:  

Անլիարժեքության զգացման տարատեսակների շարքին է ընդունված դասել 

նաև իշխելու բերկրանքը, փառասիրությունը, վրեժխնդրությունը իշխանություն 

ունեցողներից/կարիերայի բարձրունքները նվաճողներից, և այլն [4]: 

Կարիերայի հոգեբանության տեսանկյունից ուշագրավ է դիտարկել 

անլիարժեքության զգացումը ընտանիքի տիրույթում. <<Եթե երեխա ունենալը և 

դաստիարակելը արդեն իսկ կնոջ կյանքին կարող է տալ անհրաժեշտ նվազագույն 

իմաստ, ապա տղամարդու համար նման իմաստը երբեմն բավարար չէ. տղամարդուն 

անհրաժեշտ է մեկ այլ խորհրդավոր բան, առանց որի նա կյանքն ընկալում է 

անլիարժեք կամ նույնիսկ հենց իր համար անպիտան:   Վերջինս իրեն նետում է այս 

ու այն կողմ, կատարում բազում անսովոր արարքներ: Դրանք հաճախ վտանգավոր են 

ինչպես իր, այնպես էլ` շրջապատի համար: Աենից հաճախ նա փորձում է 

լիարժեքության զգացում ձեռք բերել կարիերայի միջոցով… բայց եթե նույնիսկ 

կարիերայում հաջողվում է առաջխաղաղացում ապրել, միշտ չէ որ դրան հաջորդում է 

լիարժեքության զգացումը>> [4]: 

Անլիարժեքության զգացման հաղթահարումը բնականաբար ուղեկցվում է 

անձի ինքնադրսևորմամբ անկախ դրսևորման եղանակից և կոնկրետ ձևից` 

պայմանավորված մարդու ինքնիրացման ներքին պահանջմունքով [5, էջ 3]: Իսկ 

կարիերան ինքնադրսևորման համար ընձեռում է խիստ պոտենցիալ դաշտ և մի շարք 

հնարավորություններ` հաշվի առնելով նաև կարիերայի ընդունված լայն 

սահմանումները: Նշենք նաև, որ ինքնադրսևորման և ինքնիրացման միջև առկա է 

որոշակի աստիճանական տարբերություն. ինքնիրացումը անձի ինքնադրսևորման 

անհրաժեշտ, բայց ոչ պարտադիր հետևանքն է:  

 Միանշանակորեն, ինքնադրսևորման չափն ու ձևերը կարող են լինել տարբեր, 

այդ թվում նաև` մասնակի, կարիերան կառուցելիս կարող են դրսևորվել միայն խիստ 

սահմանափակ թվով կարողություններ ու հնարավորություններ, որոնք մի գուցե 

նույնիսկ չեն էլ պարունակում ստեղծագործականության տարր: Նման անձը դժվար 

թե կարողանա իրեն համարել ինքնաբավարարված (<<երջանիկ>>):  

 Իսկ եթե կարիերան տվյալ անձի համար հնարավորություն ստեղծի 

բավարարել և արտահայտել անձի հիմնական կարողությունները, մենք բնականաբար 

կհանգենք ինքնաբավարարվածության այլ մակարդակի և իհարկե որոշ 

վերապահումներով և հոդվածի համատեքեստի շրջանակներում կարելի է ասել, որ 

<<երջանիկ է այն մարդը, որի կարիերան համընկնում է (թեկուզ և ոչ լիարժեք) 

ինքնադրսևորման հետ>>:  

 Ցավոք մեզանից քչերն են այս բախտին արժանանում ֆիզիկական 

համատեքստի հանգամանքների բերումով: Օրինակ, տարօրինակ չի թվա, եթե նշենք, 

որ մի շարք տաղանդավոր երիտասարդներ հրաժարվում են արվեստի ճանապարհով 

գնալուց` պայմանավորված ֆինանսների սակավությամբ, բնագավառի պահանջարկ 

չունենալու հանգամանքով և այլն: 

 Եվ այսպես. <<…ինչքան լրիվ է բացահայտվում մարդկանց անհատական 

յուրահատկությունները, այնքան հասարակությունն ինքը դինամիկ զարգացման 

ավելի մեծ հնարավորություն է ստանում: Այդ դեպքում ավելի են ընդլայնվում նաև 

մարդու սուբյեկտիվ կարողությունների իրացման հնարավորությունները, որոնք 

իրենց անձնային արժեքներով ու օբյեկտիվացման արդյունքով առաջ են բերում 

ինքնաբավարարվածության ներքին զգացում ու դառնում նոր ավելի բարձր 

պահանջմունքների իրացման պայման>> [5, էջ 6]:  

Բնականաբար կարիերան ենթադրում է սեփական գիտելիքների վաճառք: Եվ 

ըստ շուկայի օրենքի, վաճառվում է այն, ինչն ունի պահանջարկ և մեծածավալ 

վաճառքը հնարավոր է միայն մեծածավալ պահանջարկի դեպքում:  

 Այս իմաստով կարելի է փոքր ինչ զարգացնել <<երջանիկ>> մարդու 

սահմանումը. <<Երջանիկ է այն մարդը, որի կարիերան համընկնում է (թեկուզ և ոչ 

լիարժեք) ինքնադրսևորման/իրացման հետ և այն ունի մեծ պահանջարկ>>:  

 Նշվածից պարզ է դառնում, որ գոյություն ունեն կարիերայի սահմանման այլ 

տարբերակներ ևս, որոնց թվում կարող է լինել զուտ գիտելիքի վաճառքը (և ըստ այդմ 

նախնական ձեռք բերումն ըստ պահանջարկի) և դրանից որևէ բերկրանք չապրելը:  

 Այս ամենից զատ պետք է նաև նշել, որ մարդկանց մեծ մասի մոտ 

ինքնադրսևորումը այլ արժեքների կողքին հինգերորդ-յոթերորդ և ավելի ցածր տեղում 

է: Ավելի առաջնային ու կարևոր արժեքների շարքում են գոյատևումը, առաջնային 

պահանջների բավարարումը, հասարակական ճանաչումը և այլն (իհարկե հնարավոր 

է այս արժեքների` ինքնադրսևորման հետ համընկնում): Բայց իհարկե կան նաև 

մարդիկ, որոնց համար ինքնադրսևորումը արժեքների համակարգում առաջինն է: 

Հանուն դրա նրանք պատրաստ են տանել զրկանքներ, ծաղր ու ծանակ և նույնիսկ 

զոհել իրենց կյանքը: Ցանկացած գոյի բնութագրական է ձգտել ապահով կյանքի և 

պաշտպանվածության: Մարդկային հասարակությունում և' մեկը, և' մյուսը 

հիմնականում ենթադրում է աստիճանակարգության մեջ ավելի բարձր մակարդակի 

ձեռքբերում: Ցանկացած մարդ ձգտում է գերազանցել իր շրջապատի մարդկանց: : : : Նա, 

ով չի կարողանում աչքի ընկնել (դրսևորվել) լավ արարքով, փորձում է դա գոնե 

իրականացնել վատ արարքների միոցոով, ինչն էլ իր հերթին ուղեկցվում է ուրիշից 

առավել լինելու մղումով [4]: Այս պարագայում մենք հանգում ենք դեգրադացիայի 

ինչպես անձնական, այնպես էլ` հասարակական մակարդակում: Oրինակ, կրթության 

միջոցով ինքնադրսևորումը հաճախ է դառնում ծաղրի առարկա և դրա կողքին, 

ուրիշին նվաստացնելը, կամ <<համալսարանի պատերի վրայով քայլելը >> դիտվում է 

լավագույն ինքնադրսևորման միջոցը և ուժի չափանիշ: Իսկ եթե շրջապատում նման 

մարդիկ շատ են լինում, ինչպես հասարակական, այնպես էլ անհատական 

մակարդակում բացասական և անդարձելի հետևանքները դառնում են անխուսափելի:  

 Ակնհայտ է, որ ինքնադրսևորումը միանվագ գործընթաց չէ և այն ուղեկցում է 

մարդուն տարբեր իրավիճակներում և տարբեր ոլորտներում: Ինքնադրսևորման 

ամենակարևոր հատկություններից է դինամիզմը: Երբ վերջինս սպառվում է և տեղի է 

ունենում երկար կանգառ որոշակի մակարդակի (աշխատանքային պաշտոնի) վրա, 

միայն սահմանափակ/միակողմանի ունակությունների դրսևորում երկար 

ժամանակահատվածի ընթացքում կամ մինչև կյանքի վերջ, առաջ է գալիս 

ինքնօտարման վտանգը. <<Ինքնաօտարման հիմնախնդիրը առնչվում է աշխատանքի 

հասարակական բաժանման հետ, որն առկա է հասարակական բոլոր 

համակարգերում: Մասնագիտությունները, արհեստներն ու արվեստները գոյություն 

ունեն թե' կապիտալիզմի, և թե' սոցիալիզմի պայմաններում, որոնցում ներառվում և 

գործում են ռեալ մարդիկ: Ընդսմին վերջիններս, առանց որոշ բացառությունների, 

ստիպված են մինչև իրենց կյանքի վերջը զբաղվել այս կամ այն գործունեությամբ: 

Բնական է, որ նման պայմաններում անխուսափելիորեն ի հայտ է գալիս 

ինքնօտարումը>>[6]:  

Ինքնօտարման է հանգեցնում նաև (1) այսպես կոչված <<սահմանափակ 

իրականությունը>>, որն արտահայտվում է ինքնադրսևորման համար պոտենցիալ 

դաշտի գրեթե բացակայությամբ, (2) անձի գերյուրահատկությունը, որի դեպքում 

բացակայում է համապատասխան կոլեկտիվ հասարակական պահանջմունքը անձի 

դրսևորած էութենական որակների նկատմամբ, (3) <<ադապտացիան>>, ինչն 

առանձնանում է զուտ որոշակի պահանջարկ ունեցող  աշխատանքի կատարմամբ, 

որի հանդեպ անձը ոչ մի սեր չի տածում և կատարում է միայն սոված չմնալու համար: 

Իհարկե. <<Մարդն իր գործունեությամբ անընդհատ ձգտում է կրճատել խզումն իր 

ցանկությունների և հնարավորությունների միջև…>> [5, էջ 5]: Կախված այն բանից, թե 

նշված գործոններից որի հաշվին է տեղի ունենում այդ խզման նվազեցումը, անձը 

համապատասխանաբար ճանապարհ է հարթում առ ինքնադրսևորում կամ 

ինքնօտարում: 

 Իհարկե արժե նաև նշել, որ շատ հաճախ դժվար է բացահայտել սեփական 

կոչումը և ըստ այդմ սահմանել դրա դրսևորման ոլորտը: Բավական բարդ է 

հասկանալը, թե որն է քո ուղին, որին պետք է հետևես և զարգացնես, որն է քո 

առաքելությունը և որտեղ կարող ես սեփական անձիդ պոտենցիալը լիարժեքորեն 

դրսևորել: Ընդգծենք նաև, որ խոսքն ամենևին էլ չի գնում միայն մեկ ոլորտի մասին, 

վերջիններս կարող են լինել բազմաթիվ և խիստ տարբեր: Բայց պետք է հաշվի առնել, 

որ «Մենք ոչ միշտ ենք կարող ընտրել այն մասնագիտությունը , որի նկատմամբ զգում 

ենք մեր կոչումը...», -  Կ. Մարքս [7]:  

